
Yfirlýsing um sjálfbærniáhættu við fjárfestingarákvarðanatökuferli og 
fjárfestingarráðgjöf 

1. Inngangur 

Yfirlýsing þessi er gefin út á grundvelli 3. gr. reglugerðar Evrópuþingsins og ráðsins (ESB) 2019/2088 
(hér eftir SFDR), sem innleidd var í íslenskan rétt með lögum um upplýsingagjöf um sjálfbærni á sviði 
fjármálaþjónustu og flokkunarkerfi fyrir sjálfbærar fjárfestingar nr. 25/2023. 

Samkvæmt 3. gr. SFDR skal Íslandsbanki birta á vefsetri sínu upplýsingar um stefnu sína um hvernig 
áhætta tengd sjálfbærni er felld inn í fjárfestingarákvarðanatökuferli og fjárfestingaráðgjöf. Yfirlýsingu 
þessari er ætlað að lýsa því hvernig Íslandsbanki greinir og metur sjálfbærniáhættu í 
fjárfestingarákvarðanaferli við stýringu eigna og við veitingu fjárfestingarráðgjafar. 

Sjálfbærniáhætta er skilgreind samkvæmt SFDR sem atburður eða ástand á sviði umhverfismála, 
félagsmála eða stjórnarhátta (hér eftir UFS) sem gæti, ef hann gerist, haft raunveruleg eða hugsanleg 
veruleg neikvæð áhrif á virði fjárfestingar 

2. Greining sjálfbærniáhættu fjárfestingarkosta í eignastýringu og fjárfestingarráðgjöf 

Greining á sjálfbærniáhættu er unnin samhliða mati á annarri fjárhagslegri áhættu og fer fram áður en 
fjárfestingarákvörðun er tekin eða ráðgjöf veitt. Þeir þættir sem horft er til við mat á sjálfbærniáhættu 
geta verið breytilegir eftir því hvaða fjárfestingarkostur á í hlut, enda getur þýðing sjálfbærniáhættu, 
tímarammi og aðgangur að viðeigandi upplýsingum verið mismunandi eftir fjárfestingakostum. 

Sem hluti af viðleitni Íslandsbanka við mat á UFS þáttum hefur bankinn þróað verkferil sem felur í sér 
skimunarferli varðandi fylgni útgefenda fjármálagerninga við helstu viðmið á sviði UFS þátta. Það gerir 
bankanum kleift að tilgreina útgefendur sem virðast ekki fylgja lögum og reglum varðandi 
umhverfisvernd, mannréttindi, vinnuréttindi og aðgerðir gegn spillingu og mútum. 

Áhætta tengd sjálfbærni er felld inn í mat á fjárfestingarkostum sem hluti af heildstæðu áhættumati 
vegna fjárfestinga. Áhættumatið tekur tillit til greiningar á sjálfbærniáhættu sem byggir meðal annars 
á eigindlegum og megindlegum UFS upplýsingum. Sjálfbærniáhætta er greind með því að leggja mat 
á UFS þætti í fjárfestingarferlinu og meta helstu neikvæðu áhrifin af UFS þáttunum á virði viðkomandi 
fjárfestingar.  

Við framangreint mat styðst bankinn við gögn og upplýsingar frá þeim fyrirtækjum sem fjárfest er í, og 
eftir atvikum utanaðkomandi gagnaveitum, og viðeigandi ákvæði sjálfbærnistefnu bankans.  

Þrátt fyrir að greining veiti fjárfestum upplýsingar um sjálfbærniáhættu sem fylgir viðkomandi 
fjárfestingu, er ekki gefið að greiningin veiti heildræna sýn í öllum tilfellum yfir fjárhagslega áhættu. 
Samhliða því að sjálfbærniupplýsingar og gögn um útgefendur fjármálagerninga verða aðgengilegri, 
mun Íslandsbanki skoða aðferðir til samþætta sjálfbærniáhættu við fjárfestingaráðgjöf með 
heildrænni hætti. 

Sjálfbærniáhætta þarf ekki að koma í veg fyrir fjárfestingu eða ráðgjöf um fjárfestingu. Viðeigandi 
ráðstafanir vegna óásættanlegrar sjálfbærniáhættu eru breytilegar eftir atvikum og eðli. Ráðstafanir 
sem hægt er að grípa til eru meðal annars að fjárfesta ekki í eða mæla ekki með fjárfestingarkost, 
minnka vægi fjárfestingarkosts eða ræða við útgefendur, allt eftir því hvað er viðeigandi hverju sinni. 

3. Samþætting sjálfbærniáhættu við fjárfestingarákvarðanatökuferli í eignastýringu 

Við eignastýringu eignasafna er lagt mat á sjálfbærniáhættu með hliðsjón af greiningu sbr. kafla 2 og 
þannig samþætt í fjárfestingarákvörðunartökuferli. Íslandsbanki hefur gert samning um útvistun 

eignastýringar við Íslandssjóði, dótturfélags bankans. Í því felst að Íslandssjóðir taka að sér að stýra 
eignasöfnum Einkabankaþjónustu og fjárfestingarleiðum Framtíðarauðs og samþætta 
sjálfbærniáhættu í fjárfestingarákvarðanatökuferli samkvæmt verklagi sem Íslandsbanki samþykkir. 
Nánari upplýsingar um útfærslu samþættingu sjálfbærniáhættu í fjárfestingarákvarðanatökuferli má 
finna á islandssjodir.is. Verkefni, verklag og upplýsingagjöf samkvæmt útvistunarsamningi er 
endurskoðað árlega. Íslandsbanki ber ábyrgð á útvistuðum verkefnum.  

4. Samþætting sjálfbærniáhættu við veitingu fjárfestingaráðgjafar 

Við veitingu fjárfestingaráðgjafar er horft til fjárfestingarkosta sem hafa verið metnir með hliðsjón af 
greiningu á sjálfbærniáhættu sbr. kafla 2.   

Þegar bankinn veitir fjárfestingarráðgjöf í skilningi laga 115/2021 (Mifid 2) er að auki óskað eftir eftir 
upplýsingum um óskir viðskiptavinar með tilliti til sjálfbærni. Hafi viðskiptavinir óskir um sjálfbærni eru 
þeim veittar ráðleggingar um fjárfestingarkosti útfrá, meðal annars, sjálfbærniáhættu fjárfestinga 
samkvæmt framangreindri greiningu á sjálfbærniáhættu. Sjálfbærniáhætta er þannig, ásamt öðrum 
áhættuþáttum, borin saman við fjárfestingarmarkmið viðskiptavinar áður en afstaða er tekin til 
fjárfestingarinnar.  

Þannig fellur mat á sjálfbærniáhættu inn í heildstætt mat á áhættu fjárfestingar, samhliða 
hefðbundinni fjárfestingaráhættu (s.s. markaðsáhættu, seljanleikaáhættu, vaxtaáhættu eða 
lausafjáráhættu).  

